
 



EUSKAL ADITZ BATUA  entsegu gisa    -    Henri Duhau 

---------------------------------------------------------------------------------------------------------------------------------- 

 
 
 
 
 
 
 

EUSKAL ADITZ BATUA 
 
 
 
 
 
 
 
 
 
 
 

Egitura, 

Bilduma, 

Hikakoa, 

Sailkatze eta izendatze, 
 
 

Entsegu gisa… 
 

(2. argitaraldia) 
 
 
 
 
 
 
 
 
 
 

Henri DUHAU 
 
 
 

1999 
 
 
 



EUSKAL ADITZ BATUA  entsegu gisa    -    Henri Duhau 

---------------------------------------------------------------------------------------------------------------------------------- 

 
 



 
 

ON DEGIZULA !   
 

Aditz erroei loturik behar diren bezala hautatu norkiak, aipatzen diren ahala eta 

baldintza ezaugarri hau dutenak [ ] ere baliatu ondoan, osorik idatziak barne, hor 
dugu, 9 orrialdetan kokaturik (15 - 23 orr.) aditz batua edo hobeki errateko 10.000 
forma osatzeko gaia ! ETA HORRETAN DAGO LAN HONEN BEREZITASUNA. 

Baina adizkera batzuk osatzerakoan, —hau da, norkiak aditz erroei— gure 
eskema eta azalpenak ez aski argiak izanez-edo, norbaiti dudarik sor balekio ere, beste 
orrialde andana batean (28 - 79 orr.) adizkera osatuz bete ditugu taulak, beharren 
guziak ezarriz eta gehiago ere, beheraxago, gomendioetan, erranen dugun bezalaxe.    

Osaketa lan horrek eman digu parada bat gaitza : hikako bihurtezina-ren 
formak zabaltzeko aukera hain xuxen ere ; harri batez bi xori ! Forma hauek berriki 
finkatu ditu Euskaltzaindiak (1994an) eta urrats handi hori ez da hainbat aipatu orain 
arte, aditz batuaren alorrean eskas genuen zati garrantzitsua betetzen duelarik alta.           

Gure helburua : bilduma orokor baten egitea, erabilerraza, jakingarri 
diratekeenak laburbiltzen dituena eta sailkatze-izendatze zehatzak dauzkana. Eskemei 
leku handia eman diegu, lan hau, oroz gainetik, aditzaren egitura ‘ikusten’ laguntzeko 
gogoarekin baitator. Orain, bakoitzak berak, beharraren arabera, lagungarri lituzkeen 
xehetasunak taulei erants diezazkieke.                 

Hemengo azalpenak ez dira osoak ez eta ere ofizialak denak ; hostotxo hauetan 
aditzaren morfologiari behatzen zaio gehienki eta adiera eta baliabideak ez dira doi-
doia baizik aipatzen : gramatikaren lana baita horien xeheki irakastea. Bestalde, non 
zer dagoen eta non zer ez dagoen, nondik zer sortzen den, aditz joko antzekoak baina 
ere desberditasun batzuk hautemaiteko gisan egina izan da entsegu hau.            

Gomendioak. Alfabetatzean gauzak urraska aitzinarazten ditugularik, adizkerak 

hautatzerakoan idazkiaren mailakoak hartu behar genituzke : deritzot ulertzen da 

gaur Iparraldean ere ; dazagut ere (≈ ezagutzen dut) beharbada kasu berezi batzuetan 
erabil dezakegu. Baina egungo egunean komunikatzeko, norekin ihardun horien 

segidak diren, adibidez, zenerizkukete-ka edo zindezaguzkete-ka ? Otoi ez egin 
horrelakorik !            

Aldiz, ofizialki onartuak ez izan arren, beste adizkera batzuk baliagarri daudeke, 

Iparraldean bederen, adibidez : jakin aditzaren dakike, zekikeen (ahalak) ; halaber, 

erran aditzaren datibodun batzuk : erradazu, erraguzu, e.a.      

Akatsak. Bat bederen aipatu behar da : ikusizko ikaskuntza lagundu nahi 
genuen baina lehen partean, 3-27. orrialdeetan, tenpusak gain behera ordenatu 

ditugu, orainaldia, iraganaldia, alegiazkoa (+ inperatiboa) bata bestearen azpian 
ezarriz ; aldiz, 28. orrialdetik goiti, ezkerretik eskuinera gertatzen dira, besterik 
ezinean.                          

Sailkapenak. Beharrezko geneukalakotz, izan eta edin, halaber ukan eta ezan 

saileko aditzen bereizgarri bat ezarri dugu objektiboa/subjektiboa (3 - 9 orr.) bikotea, 
dakusagunez, terminologia kontuez axolatu gabe, haatik. Badirudi aditz laguntzailean 
arras ongi doakigula, eta aditz trinkoan ere lagungarri gerta dakigukeela bereizkuntza 
hori, ez morfologiaren aldetik baina erran-nahi batzuen hobeki bereizteko.          

Baldintza-ri moduaren leku osoa eman diogu ahala-ren maila berean ezarriz 

eta ohartaraziz batean ba + eta bestean + ke dagoela. Hori ere beti pedagogia baten 
bideratzen laguntzeko proposatzen dugu eta 14. orrialde beherean diogunak ere, une 
batez, baldintza eta ahala elkarrekin irakatsi behar lirateleela erakusten baituke.                

Harrigarriena zera da, euskal aditzaren aberastasuna ikusi-eta, idazleek eta are 
gehiago hitzegileek aditz laguntzailerik gabe dihardutela askotan, Euskaldunei biziki 
gustatzen zaizkigun erranaldi labur bezain adierazkor haien bidez ! (11. orr.)              

Dena den, zalantzarik gabe, aditz batua Euskaltzaindiaren gramatikan ikasi eta 
sakondu behar da, hantxe baitago zientifikoki azterturik. Baina, mendi baten 
ezagutzeko alde askotatik begiratu behar zaion bezalaxe eta irakaskuntzaren maila 
anitzak gogoan, guk ere geure esperientzia koxkorra plazaratu behar genuela iruditu 
zaigu. Norbait lagun baleza, hartan edo honetan, pozik geundeke.      

Euskaltzale Maitea, barka otoi ohargabeko hutsak.       
Agur bero bat eta guziak on degizula !    

 
1999ko otsailean.  H.D.  

 
 
 

OHARRA - ZUZENKETA  (H.D. 2020) : 
internet sarean ezartzerakoan… 

Nola idatzi behar diren lantto honetako : 

— horik :          →        horiek 

— hauk :           →        hauek 

— haik :           →        haiek 

 
 

 

Lantto honetako ikur bereziak 
 Orrialdea  
(O).....(S).....(O/S) ...... ikus OBJEKTIBOA eta SUBJEKTIBOA ................ 4  

≡ “hark”en ezaugarria ...... ikus NORKIEN EZAUGARRIAK ...................... 1O  

t/da.....k/a.....n/na  ..... ikus LOTURAK .................................. 12  

(z)...(i)...(e)...(A) ...... ikus LOTURAK .................................. 12  

(b) ........................ ikus AGINTERA EDO INPERATIBOAZ ................ 13  

[  ] ....................... ikus BALDINTZA edo AHALA LORTZEKO ............. 14  

* .......................... ikus INPERATIBO IRREGULARREN SEGIDAK .......... 23  

(te) ....................... ikus BI FORMAK ONARTUAK DIRA .................. 24  

░░░░░░ ................... ikus HIKAKO BIHURTEZINA-rik ez dela ........... 27  
 
(Ikus ere AURKIBIDEA 81. orrialdean)        

